
საძოვრების-სათბების შეფასების პროცესი ეფუძნება 

მეთოდოლოგიას, რომელიც შედგება რამდენიმე ეტაპისგან 

(მონაცემების შეგროვება, მიწის დეგრადაცის ტრენდის გამოვლენა, 

ადგილობრივი ცოდნის გამოყენება-მენტალური რუკების შექმნა, 

საველე კვლევა, საველე მონაცემების კლასიფიკაცია და ანალიზი, 

მიღებული შედეგების საფუძველზე საძოვრების-სათიბების 

მდგომარეობის შეფასება). იმისათვის, რომ აღნიშნული 

მეთოდოლოგია იყოს გამოყენებული, ამ პროცესში ჩართული უნდა 

იყვნენ სხვადასხვა მიმართულების სპეციალისტები, მაგ. 

სპეციალისტები, რომლებსაც კარგად ესმით მიწის დეგრადაციის 

ნეიტრალური ბალანსის კონცეფცია და პრონციპები, 

გეოინფორაციული სისტემების (გის) და დისტანციური 

ზონდირების სპეციალისტები, ასევე სპეციალისტები საველე 

კვლევების ჩატარების გამოცდილებით და სხვა. ამსთან ერთად, ეს 

მეთოდოლოგია ითვალისწინებს დაინტერესებული მხარეების, 

ადგილობრივი მოსახლეობის თანამონაწილეობას, ჩართულობას, 

რაც გულისხმობს დაინტერესებული მხარეების საკონსულტაციო-

სამუშაო შეხვედრებს, რომლის შემადგენელი ნაწილია 

მონაწილეობითი გეოინფორმაციული სისტემების გამოყენება, რაც 

ადგილობრივი მოსახლეობის ცოდნის გამოყნების საშუალებას 

იძლევა. ეს მიდგომა ძალიან მნიშვნელოვანია საძოვრების-

სათიბების შეფასების პროცესისთვის და შესაბამისად არსებითად 

აუმჯობესებს მიღებულ შედეგებს. 

 

აღნიშნული მეთოდოლოგია ნაწილობრივ ეფუძნება 

საძოვრების/მდელოების შეფასების მეთოდოლოგიას (PRAGA), 

რომელიც არ მოითხოვს დიდ ადამიანურ კაპიტალს და ფინასურ 

რესურსს, და რაც ყველაზე მნიშვნელოვანია ამ სისტემის მეშვეობით 

შესაძლებელია სხვადასვა წყაროებიდან მიღებული ინფორმაციის 

იდენტიფიკაცია, მოპოვება და ანალიზი.  

